
II

(Gníomhartha neamhreachtacha)

RIALACHÁIN

RIALACHÁN CUR CHUN FEIDHME (AE) 2022/83 ÓN gCOIMISIÚN 

an 16 Eanáir 2022

a bhaineann le haicmiú earraí áirithe san Ainmníocht Chomhcheangailte 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (AE) Uimh. 952/2013 ó Pharlaimint na hEorpa agus ón gComhairle an 9 Deireadh Fómhair 
2013 lena leagtar síos Cód Custaim an Aontais (1), agus go háirithe Airteagal 57(4) agus Airteagal 58(2) de,

De bharr an mhéid seo a leanas:

(1) Chun a áirithiú go gcuirtear an Ainmníocht Chomhcheangailte atá i gceangal le Rialachán (CEE) Uimh. 2658/87 ón 
gComhairle (2) i bhfeidhm go haonfhoirmeach, is gá bearta a ghlacadh maidir le haicmiú na n-earraí dá dtagraítear 
san Iarscríbhinn a ghabhann leis an Rialachán seo.

(2) Le Rialachán (CEE) Uimh. 2658/87, leagadh síos na rialacha ginearálta maidir le léirmhíniú na hAinmníochta 
Comhcheangailte. Tá feidhm ag na rialacha sin freisin maidir le haon ainmníocht eile atá bunaithe go hiomlán uirthi 
nó a bhfuil cuid di bunaithe uirthi nó a chuireann aon fhoroinn bhreise léi agus a bhunaítear le forálacha sonracha de 
chuid an Aontais, d’fhonn bearta taraife agus bearta eile i ndáil le trádáil in earraí a chur i bhfeidhm.

(3) De bhun na rialacha ginearálta sin, na hearraí a bhfuil tuairisc orthu i gcolún (1) den tábla a leagtar amach san 
Iarscríbhinn, is earraí iad ba cheart a aicmiú faoin gcód AC a luaitear i gcolún (2), de bhua na gcúiseanna a leagtar 
amach i gcolún (3) den tábla sin.

(4) Maidir le faisnéis taraife cheangailteach arna heisiúint i leith na n-earraí a bhaineann leis an Rialachán seo, ar faisnéis í 
nach bhfuil i gcomhréir leis an Rialachán seo, is iomchuí a fhoráil go bhféadfaidh an sealbhóir an fhaisnéis sin a 
agairt fós, go ceann tréimhse áirithe, i gcomhréir le hAirteagal 34(9) de Rialachán (AE) Uimh. 952/2013. Is tréimhse 
3 mhí ba cheart a bheith sa tréimhse sin.

(5) Na bearta dá bhforáiltear sa Rialachán seo, is bearta iad atá i gcomhréir leis an tuairim ón gCoiste um an gCód 
Custaim,

TAR ÉIS AN RIALACHÁN SEO A GHLACADH:

Airteagal 1

Na hearraí a bhfuil tuairisc orthu i gcolún (1) den tábla a leagtar amach san Iarscríbhinn, aicmeofar iad faoi chuimsiú na 
hAinmníochta Comhcheangailte faoin gcód AC a luaitear i gcolún (2) den tábla sin.

(1) IO L 269, 10.10.2013, lch. 1.
(2) Rialachán (CEE) Uimh. 2658/87 ón gComhairle an 23 Iúil 1987 maidir leis an ainmníocht taraife agus staidrimh agus leis an 

gComhtharaif Chustaim (IO L 256, 7.9.1987, lch. 1).

Airteagal 2

Faisnéis taraife cheangailteach nach bhfuil i gcomhréir leis an Rialachán seo, féadfar í a agairt fós i gcomhréir le hAirteagal 
34(9) de Rialachán (AE) Uimh. 952/2013 go ceann tréimhse 3 mhí ó dháta theacht i bhfeidhm an Rialacháin seo.

Airteagal 3

Tiocfaidh an Rialachán seo i bhfeidhm an fichiú lá tar éis lá a fhoilsithe in Iris Oifigiúil an Aontais Eorpaigh.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, 16 Eanáir 2022.

Thar ceann an Choimisiúin
Gerassimos THOMAS

An tArd-Stiúrthóir
Ard-Stiúrthóireacht an Chánachais agus a Aontais 

Custaim

IARSCRÍBHINN 

Tuairisc ar na hearraí Aicmiú
(Cód AC) Cúiseanna

(1) (2) (3)

Earraí arb é atá iontu fabraic chniotáilte 
leaisteacha fheadánach (snáithíní sintéiseacha 
in éineacht le snáithe rubair), i bhfoirm lúba a 
bhfuil trastomhas thart ar 4,5 cm acu agus 
leithead thart ar 2 cm acu (agus iad leata amach).

Déantar na hearraí a chniotáil i bhfoirm 
fheadánach agus gearrtar iad ag leithead 
sainithe (réamhchláraithe) (2 cm).

I ngeall ar an snáithe rubair atá san fhabraic 
leaisteach, déantar imill na n-earraí a 
chornadh, rud a thugann foirm bandaí gruaige 
do na hearraí, iad réidh le húsáid.

(Féach na híomhánna) (*)

6117 80 10 Is le rialacha ginearálta 1 agus 6 maidir le léirmhíniú na 
hAinmníochta Comhcheangailte, le nótaí 7(b) agus 10 a 
ghabhann le Roinn XI agus le foclaíocht chóid AC 6117, 
6117 80 agus 6117 80 10 a chinntear an t-aicmiú.

Táirgtear na hearraí ina riocht chríochnaithe trí fhabraic 
fheadánach a chniotáil agus í a ghearradh ag leithead 
sainithe chun lúb leaisteach a fháil, atá réidh le húsáid 
(féach nóta 7(b) a ghabhann le Roinn XI).

Agus an tréith theicstíle atá acu á cur san áireamh, tá na 
hearraí le meas ina ngabhálais éadaigh ar an gcaoi 
chéanna le seálta, scaifeanna, maintillí, caillí, carbhait 
agus carbhait chuachóige rédhéanta, mar shampla. 
Chomh maith leis sin, i nóta 10 a ghabhann le Roinn 
XI aicmítear táirgí leaisteacha, arb é atá iontu ábhair 
theicstíle in éineacht le snáitheanna rubair, sa roinn sin.

Cuirtear aicmiú faoi cheannteideal 9615 as an áireamh, 
toisc go ndéantar earraí atá faoin gceannteideal sin as 
plaistigh, eabhar, cnámh, adharc, blaosc toirtísí, miotal 
srl. (féach freisin Nóta míniúcháin an Chórais 
Chomhchuibhithe a ghabhann le ceannteideal 9615, 
mír 3, agus Nóta míniúcháin na hAinmníochta 
Comhcheangailte a ghabhann le ceannteideal 9615).

Dá réir sin, tá na hearraí le haicmiú faoi chód AC 6117  
80 10 ina ngabhálais rédhéanta, iad cniotáilte nó 
cróiseáilte, leaisteacha nó rubaraithe.

(*) Is le faisnéis a thabhairt, agus lena aghaidh sin amháin, atá na híomhánna ann.

RIALACHÁN CUR CHUN FEIDHME (AE) 2022/84 ÓN gCOIMISIÚN 

an 19 Eanáir 2022

lena leasaítear den 327ú huair Rialachán (CE) Uimh. 881/2002 ón gComhairle lena bhforchuirtear 
bearta sriantacha sonracha áirithe i gcoinne daoine agus eintitis áirithe atá bainteach leis na 

heagraíochtaí SIIS (Da’esh) agus Al-Qaida 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (CE) Uimh. 881/2002 ón gComhairle an 27 Bealtaine 2002 lena bhforchuirtear bearta 
sriantacha sonracha áirithe atá dírithe i gcoinne daoine agus eintitis áirithe atá bainteach leis na heagraíochtaí SIIS (Da’esh) 
agus Al-Qaida (1), agus go háirithe Airteagal 7(1)(a) agus Airteagal 7a(5) de,

De bharr an mhéid seo a leanas:

(1) Le hIarscríbhinn I a ghabhann le Rialachán (CE) Uimh. 881/2002, liostaítear na daoine, na grúpaí agus na heintitis 
arna gcumhdach ag reo na gcistí agus na n-acmhainní eacnamaíocha faoin Rialachán sin.

(2) An 17 Eanáir 2022, chinn Coiste Smachtbhannaí Chomhairle Slándála na Náisiún Aontaithe trí iontráil a bhaint de 
liosta na ndaoine, na ngrúpaí agus na n-eintiteas ar cheart feidhm a bheith ag reo cistí agus acmhainní 
eacnamaíocha maidir leo.

(3) Ba cheart, dá bhrí sin, Iarscríbhinn I a ghabhann le Rialachán (CE) Uimh. 881/2002 a leasú dá réir,

TAR ÉIS AN RIALACHÁN SEO A GHLACADH:

Airteagal 1

Leasaítear Iarscríbhinn I a ghabhann le Rialachán (CE) Uimh. 881/2002 i gcomhréir leis an Iarscríbhinn a ghabhann leis an 
Rialachán seo.

Airteagal 2

Tiocfaidh an Rialachán seo i bhfeidhm an lá tar éis lá a fhoilsithe in Iris Oifigiúil an Aontais Eorpaigh.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, 19 Eanáir 2022.

Thar ceann an Choimisiúin,
Ar son an Uachtaráin,

An tArd-Stiúrthóir
An Ard-Stiúrthóireacht um Chobhsaíocht Airgeadais, 
Seirbhísí Airgeadais agus Aontas na Margaí Caipitil

(1) IO L 139, 29.5.2002, lch. 9.

IARSCRÍBHINN 

In Iarscríbhinn I a ghabhann le Rialachán (CE) Uimh. 881/2002, faoin gceannteideal “Daoine dlítheanacha, grúpaí agus 
eintitis”, scriostar na hiontrálacha seo a leanas:

(1) “Fondúireacht Ioslamach Al-Haramain (dá ngairtear freisin (a) Vazir, (b) Vezir). Seoladh: (a) 64 Poturmahala, Travnik, an 
Bhoisnia agus an Heirseagaivéin; (b) Sarajevo, an Bhoisnia agus an Heirseagaivéin. Dáta an ainmniúcháin dá dtagraítear 
in Airteagal 7d(2)(i): 13.3.2002.”

(2) “Fondúireacht Ioslamach Al-Haramain (an tSomáil). Seoladh: An tSomáil. Dáta an ainmniúcháin dá dtagraítear in 
Airteagal 2a (4) (b): 13.3.2002.”

(3) “Fondúireacht Al-Haramain (an Indinéis) (dá ngairtear freisin Yayasan Al-Manahil-Indonesia). Seoladh: Jalan Laut 
Sulawesi Block DII/4, Kavling Angkatan Laut Duren Sawit, Jakarta Timur 13440, an Indinéis (tráth a liostaithe). 
Faisnéis eile: (a) Teileafón 021-86611265 agus 021-86611266; (b) Facs: 021-8620174. Dáta an ainmniúcháin dá 
dtagraítear in Airteagal 2a (4) (b): 26.1.2004.”

RIALACHÁN (AE) 2022/85 ÓN gCOIMISIÚN 

an 20 Eanáir 2022

lena leasaítear Iarscríbhinn II a ghabhann le Rialachán (CE) Uimh. 396/2005 ó Pharlaimint na hEorpa 
agus ón gComhairle a mhéid a bhaineann le huasleibhéil iarmhar le haghaidh floiniocaimíde i dtáirgí 

áirithe nó ar tháirgí áirithe 

(Téacs atá ábhartha maidir le LEE) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (CE) Uimh. 396/2005 ó Pharlaimint na hEorpa agus ón gComhairle an 23 Feabhra 2005 maidir 
le huasleibhéil iarmhar lotnaidicídí i mbia agus i mbeatha de bhunadh plandaí nó de bhunadh ainmhíoch nó ar bhia agus ar 
bheatha den sórt sin agus lena leasaítear Treoir 91/414/CEE (1) ón gComhairle, agus go háirithe Airteagal 14(1)(a) de,

De bharr an mhéid seo a leanas:

(1) I gcás floiniocaimíde, leagadh síos uasleibhéil iarmhar (“MRLanna”) in Iarscríbhinn II a ghabhann le Rialachán (CE) 
Uimh. 396/2005.

(2) I gcomhthéacs nós imeachta maidir le húdarú chun táirge cosanta plandaí ina bhfuil an tsubstaint ghníomhach 
floiniocaimíd a úsáid ar thorthaí citris, silíní, plumaí, sútha talún, sméara dubha, sútha craobh, “torthaí beaga eile 
agus caora eile”, “glasraí fréimhe agus tiúbair eile”, trátaí, ubhthorthaí, cúirséid, guird a bhfuil craiceann do-ite acu, 
“leitísí agus plandaí sailéid”, piseánaigh, seagal, cruithneacht agus leannlusanna, cuireadh iarratas isteach i gcomhréir 
le hAirteagal 6(1) de Rialachán (CE) Uimh. 396/2005 chun na MRLanna atá ann cheana a mhodhnú.

(3) I gcomhréir le hAirteagal 8 de Rialachán (CE) Uimh. 396/2005, rinne na Ballstáit lena mbaineann meastóireacht ar 
na hiarratais sin agus cuireadh na tuarascálacha meastóireachta ar aghaidh chuig an gCoimisiún.

(4) Rinne an tÚdarás Eorpach um Shábháilteacht Bia (“an tÚdarás”) measúnú ar na hiarratais agus ar na tuarascálacha 
meastóireachta, agus rinne sé scrúdú go háirithe ar na rioscaí atá ann don tomhaltóir agus, i gcás inarb ábhartha, 
d’ainmhithe, agus thug sé tuairimí réasúnaithe faoi na MRLanna atá beartaithe (2). Chuir sé na tuairimí sin ar 
aghaidh chuig na hiarratasóirí, chuig an gCoimisiún agus chuig na Ballstáit agus cuireadh ar fáil don phobal iad.

(5) A mhéid a bhaineann le torthaí citris, silíní, plumaí, trátaí, ubhthorthaí, cúirséid, guird a bhfuil craiceann do-ite acu, 
seagal, cruithneacht agus leannlusanna, chuir an t-iarratasóir faisnéis isteach nach raibh ar fáil roimhe sin le linn an 
athbhreithnithe a rinneadh i gcomhréir le hAirteagal 12 de Rialachán (CE) Uimh. 396/2005. Baineann an fhaisnéis 
sin le modhanna anailíseacha, trialacha iarmhair, cobhsaíocht stórála agus staidéir hidrealaithe.

(6) Tháinig an tÚdarás ar an gconclúid, i gcás na dtáirgí uile a liostaítear in aithris 2, gur comhlíonadh na ceanglais go 
léir maidir le sonraí agus go raibh na modhnuithe ar MRLanna a d’iarr na hiarratasóirí inghlactha i dtaca le 
sábháilteacht na dtomhaltóirí ar bhonn measúnú ar theagmháil le tomhaltóirí i gcás 27 ngrúpa tomhaltóirí 
Eorpacha shonracha. Chuir sé an fhaisnéis is déanaí faoi airíonna tocsaineolaíocha floiniocaimíde san áireamh. Le 
teagmháil ar feadh an tsaoil leis an tsubstaint sin trí chaitheamh na dtáirgí bia go léir a bhféadfadh sí a bheith iontu, 
agus le teagmháil ghearrthéarmach trí go leor de na táirgí lena mbaineann a chaitheamh, léiríodh nach bhfuil baol 
ann go sárófaí an iontógáil laethúil inghlactha nó an ghéardháileog thagartha.

(1) IO L 70, 16.3.2005, lch. 1.
(2) Tuarascálacha eolaíocha ó EFSA atá ar fáil ar líne: http://www.efsa.europa.eu: 

Reasoned opinion on the modification of the existing maximum residue levels for flonicamid in strawberries and other berries 
[Tuairim Réasúnaithe maidir leis na huasleibhéil iarmhar atá ann cheana le haghaidh floiniocaimíde i dtorthaí citris a mhodhnú]. EFSA 
Journal [Iris EFSA] 2019;17(7):5745. 
Reasoned opinion on the modification of the existing maximum residue levels for flonicamid in various crops [Tuairim réasúnaithe 
maidir leis na huasleibhéil iarmhar atá ann cheana le haghaidh floiniocaimíde i mbarra éagsúla a mhodhnú]. EFSA Journal [Iris EFSA] 
2018;16(9):5410. 
Reasoned opinion on the modification of the existing maximum residue levels for flonicamid in various root crops [Tuairim 
réasúnaithe maidir leis na huasleibhéil iarmhar atá ann cheana le haghaidh floiniocaimíde i mbarra fréimhe a mhodhnú]. EFSA Journal 
[Iris EFSA] 2018;16(9):5414. 
Reasoned Opinion on the evaluation of confirmatory data following the Article 12 MRL review for flonicamid. [Tuairim Réasúnaithe 
maidir leis an meastóireacht ar shonraí deimhniúcháin tar éis athbhreithniú Airteagal 12 ar MRLanna le haghaidh floiniocaimíde]. 
EFSA Journal [Iris EFSA] 2020;18(5):6117.

(7) Ar bhonn na dtuairimí réasúnaithe ón Údarás agus na tosca a bhaineann leis an ábhar a bhfuil athbhreithniú á 
dhéanamh air á gcur san áireamh, comhlíontar ceanglais Airteagal 14(2) de Rialachán (CE) Uimh. 396/2005 leis na 
modhnuithe faoi seach atá á mbeartú ar na MRLanna.

(8) Ba cheart, dá bhrí sin, Rialachán (CE) Uimh. 396/2005 a leasú dá réir sin.

(9) Na bearta dá bhforáiltear sa Rialachán seo, is bearta iad atá i gcomhréir leis an tuairim ón mBuanchoiste um Plandaí, 
Ainmhithe, Bia agus Beatha,

TAR ÉIS AN RIALACHÁN SEO A GHLACADH:

Airteagal 1

Leasaítear Iarscríbhinn II a ghabhann le Rialachán (CE) Uimh. 396/2005 i gcomhréir leis an Iarscríbhinn a ghabhann leis an 
Rialachán seo.

Airteagal 2

Tiocfaidh an Rialachán seo i bhfeidhm an fichiú lá tar éis lá a fhoilsithe in Iris Oifigiúil an Aontais Eorpaigh.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, 20 Eanáir 2022.

Thar ceann an Choimisiúin
An tUachtarán

Ursula VON DER LEYEN

IARSCRÍBHINN 

In Iarscríbhinn II a ghabhann le Rialachán (CE) Uimh. 396/2005 cuirtear an méid seo a leanas in ionad an cholúin le 
haghaidh floiniocaimíd:

“Iarmhair lotnaidicídí agus uasleibhéil iarmhar (mg/kg) 

Códuimhir Grúpaí agus samplaí de tháirgí aonair a bhfuil feidhm ag na MRLanna maidir leo (a)

(1) (2) (3)

0100000 TORTHAÍ, iad ÚR nó REOITE; CNÓNNA CRANN

0110000 Torthaí citris 0,15

0110010 Seadóga

0110020 Oráistí

0110030 Líomóidí

0110040 Líomaí

0110050 Mandairíní

0110990 Eile (2)

0120000 Cnónna crann 0.06 (*)

0120010 Almóinní

0120020 Cnónna Brasaíleacha

0120030 Cnónna caisiú

0120040 Castáin

0120050 Cnónna cócó

0120060 Cnónna coill

0120070 Macadaimia

0120080 Cnónna peacáin

0120090 Eithní cnónna péine

0120100 Cnónna pistéise

0120110 Gallchnónna

0120990 Eile (2)

0130000 Torthaí póma 0.3

0130010 Úlla

0130020 Piorraí

0130030 Cainchí

0130040 Torthaí ón meispeal Gearmánach

0130050 Locuatanna

0130990 Eile (2)

(1) (2) (3)

0140000 Torthaí cloiche

0140010 Aibreoga 0.3

0140020 Silíní (iad milis) 0,4

0140030 Péitseoga 0.4

0140040 Plumaí 0,3

0140990 Eile (2) 0.03 (*)

0150000 Caora agus torthaí beaga

0151000 (a) fíonchaora 0.03 (*)

0151010 Fíonchaora boird

0151020 Fíniúnacha coiteanna

0152000 (b) sútha talún 0.7

0153000 (c) torthaí cána

0153010 Sméara dubha 1

0153020 Eithreoga 0.03 (*)

0153030 Sútha craobh (iad dearg agus buí) 1

0153990 Eile (2) 0.03 (*)

0154000 (d) torthaí beaga eile agus caora eile

0154010 Fraocháin 0.8

0154020 Mónóga 0.8

0154030 Cuiríní (iad dubh, dearg agus bán) 0.8

0154040 Spíonáin (iad glas, dearg agus buí) 0.8

0154050 Mogóirí róis 0.7

0154060 Maoildearga (iad dubh agus bán) 0.7

0154070 Torthaí ón sceach gheal asaróil 0.7

0154080 Caora troim 0.7

0154990 Eile (2) 0.7

0160000 Torthaí ilghnéitheacha ag a bhfuil 0.03 (*)

0161000 (a) craiceann inite

0161010 Dátaí

0161020 Figí

0161030 Ológa boird

0161040 Cumcuait

0161050 Torthaí réaltúla

0161060 Dátphlumaí Seapánacha

0161070 Plumaí láva

0161990 Eile (2)

0162000 (b) craiceann do-ite, é beag

0162010 Cíobhaíonna (iad glas, dearg agus buí)

0162020 Lítsíonna

0162030 Páiseoga

(1) (2) (3)

0162040 Piorraí deilgneacha

0162050 Réalt-úlla

0162060 Dátphlumaí Meiriceánacha

0162990 Eile (2)

0163000 (c) craiceann do-ite, é mór

0163010 Abhacáid

0163020 Bananaí

0163030 Mangónna

0163040 Papánna

0163050 Pomagránaití

0163060 Céiriomoighe

0163070 Guábhaí

0163080 Anainn

0163090 Torthaí aráin

0163100 Duraígh

0163110 Úlla deilgneacha

0163990 Eile (2)

0200000 GLASRAÍ, iad ÚR nó REOITE

0210000 Glasraí fréimhe agus tiúbair

0211000 (a) prátaí 0.09

0212000 (b) glasraí fréimhe agus tiúbair thrópaiceacha 0.03 (*)

0212010 Casabhaigh

0212020 Prátaí milse

0212030 Ionaim

0212040 Ararút

0212990 Eile (2)

0213000 (c) glasraí fréimhe agus tiúbair eile seachas biatas siúcra

0213010 Meacain bhiatais 0.3

0213020 Meacain dhearga 0.3

0213030 Soiliriac/soilire tornapa 0.3

0213040 Meacain ragaim 0.3

0213050 Bliosáin ghréine 0.3

0213060 Meacain bhána 0.3

0213070 Fréamhacha peirsile/peirsil fréimhe Hamburg 0.3

0213080 Raidisí 0.6

0213090 Salsabh 0.3

0213100 Svaeideanna 0.3

(1) (2) (3)

0213110 Tornapaí 0.3

0213990 Eile (2) 0.3

0220000 Glasraí bleibíní 0.03 (*)

0220010 Gairleog

0220020 Oinniúin

0220030 Seallóidí

0220040 Oinniúin earraigh/scailliúin agus ciobúil

0220990 Eile (2)

0230000 Glasraí a thugann torthaí

0231000 (a) Solanaceae agus Malvaceae

0231010 Trátaí 0,5

0231020 Piobair mhilse/piobair chloigíneacha 0.3

0231030 Ubhthorthaí 0,5

0231040 Ocra 0.03 (*)

0231990 Eile (2) 0.03 (*)

0232000 (b) guird a bhfuil craiceann inite acu 0.5

0232010 Cúcamair

0232020 Gircíní

0232030 Cúirséid

0232990 Eile (2)

0233000 (c) guird a bhfuil craiceann do-ite acu 0,4

0233010 Mealbhacáin

0233020 Puimcíní

0233030 Mealbhacáin uisce

0233990 Eile (2)

0234000 (d) arbhar milis 0.03 (*)

0239000 (e) glasraí eile a thugann torthaí 0.03 (*)

0240000 Glasraí praisí (seachas fréamhacha praisí agus barra duilleog óga 
praisí)

0241000 (a) praiseach bhlátha 0.03 (*)

0241010 Brocailí

0241020 Cóiliseacha

0241990 Eile (2)

0242000 (b) praiseach chinn

0242010 Bachlóga na Bruiséile 0.6

0242020 Cabáistí cinn 0.5

0242990 Eile (2) 0.03 (*)

(1) (2) (3)

0243000 (c) praiseach dhuilleach 0.03 (*)

0243010 Cabáistí Síneacha

0243020 Cáil

0243990 Eile (2)

0244000 (d) cálráibí 0.03 (*)

0250000 Glasraí duilleacha, luibheanna agus bláthanna inite

0251000 (a) leitísí agus plandaí sailéid 0.07

0251010 Ceathrúna uain

0251020 Leitísí

0251030 Searbháin muc

0251040 Biolair agus eascróga agus péacáin eile

0251050 Biolair thalún

0251060 Roicéad Rómánach/rucola

0251070 Mustard dearg

0251080 Barra duilleog óga (lena n-áirítear speicis phraisí)

0251990 Eile (2)

0252000 (b) spionáistí agus duilleoga comhchosúla 0.03 (*)

0252010 Spionáistí

0252020 Puirsleáin

0252030 Seardas/duilleoga biatais

0252990 Eile (2)

0253000 (c) duilleoga caor fíniúna agus speicis chomhchosúla 0.03 (*)

0254000 (d) biolair uisce 0.03 (*)

0255000 (e) sreabháin na Beilge 0.03 (*)

0256000 (f) luibheanna agus bláthanna inite 6

0256010 Costóg

0256020 Síobhas

0256030 Duilleoga soilire

0256040 Peirsil

0256050 Sáiste

0256060 Marós

0256070 Tím

0256080 Basal agus bláthanna inite

0256090 Duilleog labhrais

0256100 Dragan

0256990 Eile (2)

0260000 Léagúim

0260010 Pónairí (a bhfuil faighneoga acu) 1.5

0260020 Pónairí (gan faighneoga) 0.03 (*)

(1) (2) (3)

0260030 Piseanna (a bhfuil faighneoga acu) 1.5

0260040 Piseanna (gan faighneoga) 0.7

0260050 Lintilí 0.03 (*)

0260990 Eile (2) 0.03 (*)

0270000 Glasraí gais 0.03 (*)

0270010 Lus súgach

0270020 Cardúin

0270030 Soilirí

0270040 Finéal Fhlórans

0270050 Bliosáin chruinne

0270060 Cainneanna

0270070 Biabhóg

0270080 Péacáin bhambú

0270090 Croíthe pailme

0270990 Eile (2)

0280000 Fungais, caonaigh agus léicin 0.03 (*)

0280010 Fungais shaothraithe

0280020 Fungais fhiáine

0280990 Caonaigh agus léicin

0290000 Algaí agus orgánaigh phrócaróit 0.03 (*)

0300000 PISEÁNAIGH 0.8

0300010 Pónairí

0300020 Lintilí

0300030 Piseanna

0300040 Lúipíní/pónairí lúipíní

0300990 Eile (2)

0400000 OLASHÍOLTA AGUS OLATHORTHAÍ

0401000 Olashíolta

0401010 Ros lín 0.06 (*)

0401020 Piseanna talún 0.06 (*)

0401030 Síolta poipín 0.06 (*)

0401040 Síolta seasamain 0.06 (*)

0401050 Síolta lus na gréine 0.06 (*)

0401060 Síolta ráibe 0.06 (*)

0401070 Pónairí soighe 0.06 (*)

0401080 Síolta mustaird 0.06 (*)

0401090 Síolta cadáis 0.2

0401100 Síolta puimcín 0.06 (*)

0401110 Síolta cróch bréige 0.06 (*)

0401120 Síolta borráiste 0.06 (*)

0401130 Caimilín 0.06 (*)

0401140 Síolta cnáibe 0.06 (*)

0401150 Pónairí ricne 0.06 (*)

0401990 Eile (2) 0.06 (*)

0402000 Olathorthaí 0.06 (*)

0402010 Ológa le haghaidh táirgeadh ola

0402020 Eithní pailme ola

0402030 Torthaí pailme ola

0402040 Capac

0402990 Eile (2)

0500000 GRÁNAIGH

0500010 Eorna 0.4

0500020 Ruán agus bréag-ghránaigh eile 0.03 (*)

0500030 Arbhar Indiach/arbhar 0.03 (*)

0500040 Muiléad coiteann 0.03 (*)

0500050 Coirce 0.4

0500060 Rís 0.03 (*)

0500070 Seagal 2

0500080 Sorgam 0.03 (*)

0500090 Cruithneacht 2

0500990 Eile (2) 0.03 (*)

0600000 TAENNA, CAIFE, INSILTÍ LUIBHE, CÓCÓ AGUS CARÚIB 0.1 (*)

0610000 Taenna

0620000 Pónairí caife

0630000 Insiltí luibhe ó

0631000 (a) bláthanna

0631010 Camán meall

0631020 Roiseog

0631030 Rós

0631040 Seasmain

0631050 Teile

0631990 Eile (2)

0632000 (b) duilleoga agus luibheanna

0632010 Sú talún

0632020 Rooibos

0632030 Maité

0632990 Eile (2)

0633000 (c) fréamhacha

0633010 Caorthann corraigh

0633020 Ginsing

0633990 Eile (2)

0639000 (d) aon chuid eile den phlanda

0640000 Pónairí cócó

0650000 Carúib

0700000 LEANNLUSANNA 3

0800000 SPÍOSRAÍ

0810000 Spíosraí ó shíolta 0.1 (*)

0810010 Ainís

0810020 Calaindí

0810030 Soilire

0810040 Lus an choire

0810050 Cuimín

0810060 Lus mín

0810070 Finéal

0810080 Feinigréag

0810090 Noitmig

0810990 Eile (2)

0820000 Spíosraí ó thorthaí 0.1 (*)

0820010 Ilspíosra/pimeantó

0820020 Piobar Szechuan

0820030 Cearbhas

0820040 Cardamam

0820050 Caor aitil

0820060 Piobarchaor (í dubh, glas agus bán)

0820070 Fanaile

0820080 Tamarain

0820990 Eile (2)

0830000 Spíosraí ó choirt 0.1 (*)

0830010 Cainéal

0830990 Eile (2)

0840000 Spíosraí ó fhréamhacha agus ó riosóm

0840010 Liocras 0.1 (*)

0840020 Sinséar (10)

0840030 Tuirmiric/curcuma 0.1 (*)

0840040 Meacain ragaim (11)

0840990 Eile (2) 0.1 (*)

0850000 Spíosraí ón mbachlóg 0.1 (*)

0850010 Clóibh

0850020 Caprais

0850990 Eile (2)

0860000 Spíosraí ó phistil bláthanna 0.1 (*)

0860010 Cróch

0860990 Eile (2)

0870000 Spíosraí arail 0.1 (*)

0870010 Maicis

0870990 Eile (2)

0900000 PLANDAÍ SIÚCRA 0.03 (*)

0900010 Fréamhacha biatas siúcra

0900020 Cánaí siúcra

0900030 Fréamhacha siocaire

0900990 Eile (2)

1000000 TÁIRGÍ DE THIONSCNAMH AINMHÍOCH - AINMHITHE TALÚN

1010000 Tráchtearraí ó

1011000 (a) mucra

1011010 Matán 0.15

1011020 Saill 0.05

1011030 An t-ae 0.2

1011040 An duán 0.2

1011050 Scairteach inite (seachas an t-ae agus an duán) 0.2

1011990 Eile (2) 0.03

1012000 (b) bó-ainmhí

1012010 Matán 0.15

1012020 Saill 0.05

1012030 An t-ae 0.2

1012040 An duán 0.2

1012050 Scairteach inite (seachas an t-ae agus an duán) 0.2

1012990 Eile (2) 0.04

1013000 (c) caoirigh

1013010 Matán 0.15

1013020 Saill 0.05

1013030 An t-ae 0.2

1013040 An duán 0.2

1013050 Scairteach inite (seachas an t-ae agus an duán) 0.2

1013990 Eile (2) 0.04

1014000 d) gabhar

1014010 Matán 0.15

1014020 Saill 0.05

1014030 An t-ae 0.2

1014040 An duán 0.2

1014050 Scairteach inite (seachas an t-ae agus an duán) 0.2

1014990 Eile (2) 0.04

1015000 (e) eachaí

1015010 Matán 0.15

1015020 Saill 0.05

1015030 An t-ae 0.2

1015040 An duán 0.2

1015050 Scairteach inite (seachas an t-ae agus an duán) 0.2

1015990 Eile (2) 0.04

1016000 (f) éanlaith chlóis

1016010 Matán 0.1

1016020 Saill 0.05

1016030 An t-ae 0.1

1016040 An duán 0.1

1016050 Scairteach inite (seachas an t-ae agus an duán) 0.1

1016990 Eile (2) 0.03

1017000 (g) ainmhithe talún feirme eile

1017010 Matán 0.15

1017020 Saill 0.05

1017030 An t-ae 0.2

1017040 An duán 0.2

1017050 Scairteach inite (seachas an t-ae agus an duán) 0.2

1017990 Eile (2) 0.04

1020000 Bainne 0.15

1020010 Eallach

1020020 Caoirigh

1020030 Gabhar

1020040 Capall

1020990 Eile (2)

1030000 Uibheacha éan 0.15

1030010 Sicín

1030020 Lacha

1030030 Géanna

1030040 Gearg

1030990 Eile (2)

1040000 Mil agus táirgí beachaireachta eile (7) 0.05 (*)

1050000 Débheathaigh agus Reiptílí 0.02 (*)

1060000 Ainmhithe inveirteabracha talún 0.02 (*)

1070000 Ainmhithe veirteabracha talún fiáine 0.02 (*)

1100000 TÁIRGÍ DE THIONSCNAMH AINMHÍOCH - ÉISC, TÁIRGÍ ÉISC 
AGUS AON TÁIRGE BIA MARA NÓ FIONNUISCE ILE (8)

1200000 TÁIRGÍ NÓ CODANNA DE THÁIRGÍ A ÚSAIDTEAR CHUN 
BEATHA AINMHITHE A THÁIRGEADH AGUS CHUIGE SIN 
AMHÁIN (8)

1300000 TÁIRGÍ BIA PRÓISEÁILTE (9)

(*) Teorainn cinnidh anailísigh
(a) Chun liosta iomlán na dtáirgí ar de thionscnamh ainmhíoch agus plandaí iad a bhfuil feidhm ag na MRLanna maidir leo a fheiceáil, ba 

cheart tagairt a dhéanamh d’Iarscríbhinn I.

Floiniocaimíd (an tsuim de fhloiniocaimíd, TFNA agus TFNG arna sloinneadh mar fhloiniocaimíd) (R)
(R) = Tá an sainmhíniú ar iarmhar éagsúil i gcás an comhcheangail códuimhreacha lotnaidicídí seo a leanas:

Floiniocaimíd — cód 1000000, seachas cód 1040000: An tsuim de fhloiniocaimíd agus TFNA-AM, arna sloinneadh mar 
fhloiniocaimíd”

CINNTÍ

CINNEADH (AE) 2022/86 ÓN gCOMHAIRLE 

an 17 Eanáir 2022

maidir leis an seasamh atá le glacadh, thar ceann an Aontais Eorpaigh, i gComhchoiste LEE a 
bhaineann leis an leasú ar Iarscríbhinn II (Rialacháin theicniúla, caighdeáin, tástáil agus deimhniú) a 

ghabhann le Comhaontú LEE 

(Téacs atá ábhartha maidir le LEE) 

TÁ COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 53(1) agus Airteagail 62 agus 
114, i gcomhar le hAirteagal 218(9) de,

Ag féachaint do Rialachán (CE) Uimh. 2894/94 ón gComhairle an 28 Samhain 1994 maidir le socruithe le haghaidh chur 
chun feidhme an Chomhaontaithe ar an Limistéar Eorpach Eacnamaíoch (1), agus go háirithe Airteagal 1(3) de,

Ag féachaint don togra ón gCoimisiún Eorpach,

De bharr an mhéid seo a leanas:

(1) Tháinig an Comhaontú ar an Limistéar Eorpach Eacnamaíoch (2) (“Comhaontú LEE”) i bhfeidhm an 1 Eanáir 1994.

(2) De bhun Airteagal 98 de Chomhaontú LEE, féadfaidh Comhchoiste LEE arna bhunú le Comhaontú LEE 
(“Comhchoiste LEE”) a chinneadh, inter alia, Iarscríbhinn II a ghabhann le Comhaontú LEE a leasú, Iarscríbhinn ina 
bhfuil forálacha maidir le rialacháin theicniúla, caighdeáin, tástáil agus deimhniú.

(3) Tá Treoir 2014/40/AE ó Pharlaimint na hEorpa agus ón gComhairle (3) le hionchorprú i gComhaontú LEE.

(4) Tá Treoir Tharmligthe 2014/109/AE (4) ón gCoimisiún le hionchorprú i gComhaontú LEE.

(5) Ba cheart, dá bhrí sin, Iarscríbhinn II (Rialacháin theicniúla, caighdeáin, tástáil agus deimhniú) a ghabhann le 
Comhaontú LEE a leasú dá réir sin.

(6) Ba cheart, dá bhrí sin, seasamh an Aontais i gComhchoiste LEE a bhunú ar an Dréachtchinneadh ó Chomhchoiste 
LEE atá i gceangal,

TAR ÉIS AN CINNEADH SEO A GHLACADH:

Airteagal 1

Maidir leis an seasamh atá le glacadh, thar ceann an Aontais, i gComhchoiste LEE a bhaineann leis an leasú ar Iarscríbhinn II 
(Rialacháin theicniúla, caighdeáin, tástáil agus deimhniú) a ghabhann le Comhaontú LEE, beidh sé bunaithe ar an 
dréachtchinneadh ó Chomhchoiste LEE atá i gceangal leis an gCinneadh seo (5).

(1) IO L 305, 30.11.1994, lch. 6.
(2) IO L 1, 3.1.1994, lch. 3.
(3) Treoir 2014/40/AE ó Pharlaimint na hEorpa agus ón gComhairle an 3 Aibreán 2014 maidir le comhfhogasú dhlíthe, rialacháin agus 

fhorálacha riaracháin na mBallstát a bhaineann le monarú, cur i láthair agus díol táirgí tobac agus táirgí gaolmhara agus lena 
n-aisghairtear Treoir 2001/37/CE (IO L 127, 29.4.2014, lch. 1).

(4) Treoir Tharmligthe 2014/109/AE ón gCoimisiún an 10 Deireadh Fómhair 2014 lena leasaítear Iarscríbhinn II a ghabhann le Treoir 
2014/40/AE ó Pharlaimint na hEorpa agus ón gComhairle trí chnuasach na bpictiúr rabhaidh atá le húsáid ar tháirgí tobac a bhunú 
(IO L 360, 17.12.2014, lch. 22).

(5) https://data.consilium.europa.eu/doc/document/ST-14303-2021-INIT/ga/pdf

Airteagal 2

Tiocfaidh an Cinneadh seo i bhfeidhm ar dháta a ghlactha.

Arna dhéanamh sa Bhruiséil, 17 Eanáir 2022.

Thar ceann na Comhairle
An tUachtarán

J. DENORMANDIE

CINNEADH (AE) 2022/87 ÓN gCOMHAIRLE 

an 17 Eanáir 2022

lena gceaptar ceathrar comhaltaí, arna moladh ag Poblacht na hIodáile, de Choiste na Réigiún 

TÁ COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 305 de,

Ag féachaint do Chinneadh (AE) 2019/852 ón gComhairle an 21 Bealtaine 2019 lena gcinntear comhdhéanamh Choiste na 
Réigiún (1),

Ag féachaint don togra ó Rialtas na hIodáile,

De bharr an mhéid seo a leanas:

(1) De bhun Airteagal 300(3) den Chonradh, tá Coiste na Réigiún le bheith comhdhéanta d’ionadaithe do chomhlachtaí 
réigiúnacha agus áitiúla a bhfuil acu sainordú toghchánach in údarás réigiúnach nó áitiúil nó atá freagrach go 
polaitiúil do thionól tofa.

(2) An 10 Nollaig 2019, ghlac an Chomhairle Cinneadh (AE) 2019/2157 (2), lena gceaptar comhaltaí agus comhaltaí 
malartacha Choiste na Réigiún don tréimhse ón 26 Eanáir 2020 go dtí an 25 Eanáir 2025.

(3) Tá suíocháin ceathrar comhaltaí ar Choiste na Réigiún tagtha chun bheith folamh tar éis do Matteo Luigi BIANCHI 
éirí as agus tar éis dheireadh na sainorduithe náisiúnta ar ar a mbonn a moladh Arianna Maria CENSI, Virginio 
MEROLA agus Virginia RAGGI a cheapadh.

(4) Mhol Rialtas na hIodáile na hionadaithe seo a leanas, ar ionadaithe do chomhlachtaí áitiúla iad agus a bhfuil acu 
sainordú toghchánach in údarás áitiúil nua, mar chomhaltaí de Choiste na Réigiún ar feadh a bhfuil fágtha den 
téarma oifige reatha, a leanfaidh go dtí an 25 Eanáir 2025: Matteo Luigi BIANCHI, Consigliere del Comune di Varese 
(Comhalta de Thionól Áitiúil Varese), Arianna Maria CENSI, Assessore del Comune di Milano (Comhalta 
d’Fheidhmeannach Áitiúil Milano) agus Virginia RAGGI, Consigliere del Comune di Roma (Comhalta de Thionól Áitiúil 
na Róimhe).

(5) Mhol Rialtas na hIodáile Dario NARDELLA, ionadaí ó chomhlacht áitiúil a bhfuil aige sainordú toghchánach in 
údarás áitiúil go dtí an 25 Bealtaine 2024, Sindaco del Comune di Firenze (Méara Fhlórans) mar chomhalta de Choiste 
na Réigiún go dtí an dáta sin.

TAR ÉIS AN CINNEADH SEO A GHLACADH:

Airteagal 1

Leis seo, ceaptar na hionadaithe seo a leanas de chomhlachtaí áitiúla a bhfuil acu sainordú toghchánach mar chomhaltaí de 
Choiste na Réigiún:

— Matteo Luigi BIANCHI, Consigliere del Comune di Varese (Comhalta de Thionól Áitiúil Varese), ar feadh a bhfuil fágtha den 
téarma oifige reatha, a leanfaidh go dtí an 25 Eanáir 2025,

(1) IO L 139, 27.5.2019, lch. 13.
(2) Cinneadh (AE) 2019/2157 ón gComhairle an 10 Nollaig 2019 lena gceaptar comhaltaí agus comhaltaí malartacha Choiste na Réigiún 

don tréimhse ón 26 Eanáir 2020 go dtí an 25 Eanáir 2025 (IO L 327, 17.12.2019, lch. 78).

— Arianna Maria CENSI, Assessore del Comune di Milano (Comhalta d’Fheidhmeannach Áitiúil Milano), ar feadh a bhfuil 
fágtha den téarma oifige reatha, a leanfaidh go dtí an 25 Eanáir 2025,

— Dario NARDELLA, Sindaco del Comune di Firenze (Méara Fhlórans) go dtí an 25 Bealtaine 2024,

— Virginia RAGGI, Consigliere del Comune di Roma (Comhalta de Thionól Áitiúil na Róimhe), ar feadh a bhfuil fágtha den 
téarma oifige reatha, a leanfaidh go dtí an 25 Eanáir 2025,

Airteagal 2

Tiocfaidh an Cinneadh seo i bhfeidhm ar dháta a ghlactha.

Arna dhéanamh sa Bhruiséil, 17 Eanáir 2022.

Thar ceann na Comhairle
An tUachtarán

J. DENORMANDIE

CINNEADH CUR CHUN FEIDHME (AE) 2022/88 ÓN gCOMHAIRLE 

an 18 Eanáir 2022

lena leasaítear Cinneadh Cur Chun Feidhme 2013/53/AE a mhéid a bhaineann le húdarú do Ríocht na 
Beilge an beart speisialta de mhaolú ar Airteagal 285 de Threoir 2006/112/CE maidir leis an 

gcomhchóras cánach breisluacha a chur i bhfeidhm go ceann tréimhse eile 

TÁ COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh,

Ag féachaint do Threoir 2006/112/CE ón gComhairle an 28 Samhain 2006 maidir leis an gcomhchóras cánach 
breisluacha (1), agus go háirithe Airteagal 395(1) de,

Ag féachaint don togra ón gCoimisiún Eorpach,

De bharr an mhéid seo a leanas:

(1) Le Cinneadh Cur Chun Feidhme 2013/53/AE ón gComhairle (2), údaraíodh do Ríocht na Beilge beart speisialta a 
thabhairt isteach de mhaolú ar Airteagal 285 de Threoir 2006/112/CE chun daoine inchánacha nach airde a 
láimhdeachas bliantúil ná EUR 25 000 a dhíolmhú ó cháin bhreisluacha (CBL) go dtí an 31 Nollaig 2015 (“an beart 
speisialta”). Cuireadh síneadh leis an údarú sin ar dtús le Cinneadh Cur Chun Feidhme (AE) 2015/2348 ón 
gComhairle (3) go dtí an 31 Nollaig 2018 agus, ina dhiaidh sin, le Cinneadh Cur Chun Feidhme (AE) 2018/2077 ón 
gComhairle (4) go dtí an 31 Nollaig 2021.

(2) I litir dar dáta an 5 Bealtaine 2021, chuir an Bheilg iarraidh faoi bhráid an Choimisiúin ar údarú chun leanúint den 
bheart speisialta a chur i bhfeidhm go dtí an 31 Nollaig 2024, an dáta faoina ndéanfaidh na Ballstáit Treoir (AE) 
2020/285 ón gComhairle (5) a thrasuí, lena leagtar síos rialacha CBL níos simplí d’fhiontair bheaga. Leis an Treoir 
sin, ceadaítear do na Ballstáit freisin daoine inchánach nach sáraíonn a láimhdeachas bliantúil tairseach de EUR 
85 000 a dhíolmhú.

(3) De bhun Airteagal 395(2), an dara fomhír, de Threoir 2006/112/CE, tharchuir an Coimisiún an iarraidh a rinne an 
Bheilg chuig na Ballstáit eile, trí litir dar dáta an 29 Meitheamh 2021. I litir dar dáta an 30 Meitheamh 2021, thug 
an Coimisiún fógra don Bheilg go raibh an fhaisnéis ar fad aige a bhí riachtanach chun breithmheas a dhéanamh ar 
an iarraidh.

(4) Tá an beart speisialta i gcomhréir le Treoir (AE) 2020/285, lena bhféachtar le costais chomhlíontachta CBL 
d’fhiontair bheaga, saobhadh iomaíochta ar an leibhéal náisiúnta agus ar leibhéal an Aontais araon, agus an tionchar 
diúltach atá ag an aistriú ó dhíolmhú go cánachas (éifeacht na tairsí) a laghdú. Féachann sí freisin le comhlíonadh ag 
fiontair bheaga a éascú chomh maith le faireachán ag údaráis chánach. Tá an tairseach EUR 25 000
comhsheasmhach leis an tairseach nua don díolúine arna leagan síos le Treoir (AE) 2020/285.

(5) Leanfaidh an beart speisialta de bheith roghnach do dhaoine inchánacha. Féadfaidh daoine inchánacha na 
gnáthshocruithe CBL a roghnú fós de bhun Airteagal 290 de Threoir 2006/112/CE.

(1) IO L 347, 11.12.2006, lch. 1.
(2) Cinneadh Cur Chun Feidhme 2013/53/AE ón gComhairle an 22 Eanáir 2013 lena n-údaraítear do Ríocht na Beilge beart speisialta a 

thabhairt isteach de mhaolú ar Airteagal 285 de Threoir 2006/112/CE maidir leis an gcomhchóras cánach breisluacha (IO L 22, 
25.1.2013, lch. 13).

(3) Cinneadh Cur Chun Feidhme (AE) 2015/2348 ón gComhairle an 10 Nollaig 2015 lena leasaítear Cinneadh Cur Chun Feidhme 
2013/53/AE lena n-údaraítear do Ríocht na Beilge beart speisialta a thabhairt isteach de mhaolú ar Airteagal 285 de Threoir 
2006/112/CE maidir leis an gcomhchóras cánach breisluacha (IO L 330, 16.12.2015, lch. 51).

(4) Cinneadh Cur Chun Feidhme (AE) 2018/2077 ón gComhairle an 20 Nollaig 2018 lena leasaítear Cinneadh Cur Chun Feidhme 
2013/53/AE lena n-údaraítear do Ríocht na Beilge beart speisialta a thabhairt isteach de mhaolú ar Airteagal 285 de Threoir 
2006/112/CE maidir leis an gcomhchóras cánach breisluacha (IO L 331, 28.12.2018, lch. 222).

(5) Treoir (AE) 2020/285 ón gComhairle an 18 Feabhra 2020 lena leasaítear Treoir 2006/112/CE maidir leis an gcomhchóras cánach 
breisluacha a mhéid a bhaineann leis an scéim speisialta d’fhiontair bheaga agus Rialachán (AE) Uimh. 904/2010 a mhéid a bhaineann 
leis an gcomhar riaracháin agus leis an malartú faisnéise chun faireachán a dhéanamh ar chur i bhfeidhm ceart na scéime speisialta 
d’fhiontair bheaga (IO L 62, 2.3.2020, lch. 13).

(6) De réir na faisnéise arna cur ar fáil ag an mBeilg, ní bheidh ach éifeacht dhiomaibhseach ag an mbeart speisialta ar 
mhéid foriomlán an ioncaim cánach a bhailíonn an Bheilg ag céim an tomhaltais chríochnaithigh.

(7) Tar éis theacht i bhfeidhm Rialachán (AE, Euratom) 2021/769 ón gComhairle (6), ní dhéanfaidh an Bheilg aon ríomh 
ar chúiteamh maidir leis an ráiteas faoi acmhainní dílse CBL don bhliain airgeadais 2021 ar aghaidh.

(8) I bhfianaise thionchar dearfach an bhirt speisialta maidir le hoibleagáidí a bhaineann le CBL a shimpliú tríd an ualach 
riaracháin agus na costais chomhlíontachta a laghdú d’fhiontair bheaga agus údaráis chánach araon, agus i bhfianaise 
na heaspa tionchar mór ar an ioncam iomlán CBL a ghintear, ba cheart údarú a thabhairt don Bheilg an beart 
speisialta a chur i bhfeidhm go ceann tréimhse eile.

(9) Ba cheart teorainn ama a bheith leis an údarú chun an beart speisialta a chur i bhfeidhm. Ba cheart gur leor an 
teorainn ama chun meastóireacht a dhéanamh ar éifeachtacht agus oiriúnacht na tairsí. Thairis sin, de bhun 
Airteagal 3(1) de Threoir (AE) 2020/285, tá na dlíthe, rialacháin agus forálacha riaracháin is gá chun Airteagal 1 
den Treoir sin a chomhlíonadh le glacadh agus le foilsiú ag na Ballstáit faoin 31 Nollaig 2024, agus tá na forálacha 
sin le cur i bhfeidhm acu ón 1 Eanáir 2025. Is iomchuí, dá bhrí sin, an Bheilg a údarú chun an beart speisialta a chur 
i bhfeidhm go dtí an 31 Nollaig 2024.

(10) Chun éifeachtaí suaiteacha a sheachaint, ba cheart cead a bheith ag an mBeilg an beart speisialta a chur i bhfeidhm 
gan bhriseadh. Ba cheart, dá bhrí sin, an t-údarú a iarradh a dheonú le héifeacht ón 1 Eanáir 2022, chun leanúint 
gan uaim de na réamhshocruithe faoi Chinneadh Cur Chun Feidhme 2013/53/AE.

(11) Dá bhrí sin, ba cheart Cinneadh Cur Chun Feidhme 2013/53/AE a leasú dá réir,

TAR ÉIS AN CINNEADH SEO A GHLACADH:

Airteagal 1

Cuirtear an méid seo a leanas in ionad Airteagal 2 de Chinneadh Cur Chun Feidhme 2013/53/AE:

“Airteagal 2

Beidh feidhm ag an gCinneadh seo ón 1 Eanáir 2013 go dtí an 31 Nollaig 2024.”.

Airteagal 2

Gabhfaidh éifeacht leis an gCinneadh seo an lá a thabharfar fógra faoi.

Airteagal 3

Is chuig Ríocht na Beilge a dhírítear an Cinneadh seo.

Arna dhéanamh sa Bhruiséil, 18 Eanáir 2022.

Thar ceann na Comhairle
An tUachtarán
B. LE MAIRE

(6) Rialachán (AE, Euratom) 2021/769 ón gComhairle an 30 Aibreán 2021 lena leasaítear Rialachán (CEE, Euratom) Uimh. 1553/89 
maidir leis na comhshocraíochtaí aonfhoirmeacha cinntitheacha chun acmhainní dílse a fhabhraíonn ó cháin bhreisluacha a bhailiú 
(IO L 165, 11.5.2021, lch. 9).

